
Devocidn ao Gristo do Gonsolo de Lérez

Mateo Fontdn Couto

Se ben a gran devocién lerezd,
e tamén das de maior prestixio en
Galicia, € sen ningunha dubida o “San
Benitifio”, non podemos esquecer que
o Santisimo Cristo do Consolo (ou da
Consolacién) representa unha imaxe
que espertou, e o fai ainda na actua-
lidade, moita piedade na parroquia
pontevedresa e alén desta.

A Festa do Cristo acudian, amais
dos vecifios de Lérez, persoas das
parroquias da contorna e da vila
de Pontevedra, constituindo unha
data con moita sona nos arredores.
No agosto de 2019 a Asociacion
Sociocultural  Cedofeita organizou
unha mostra no mosteiro titulada
“De troulas e devociéns. Festas
populares de Lérez”, dela tomei
diversos datos para a redaccién
deste artigo, amablemente cedidos
por Xaime lglesias, presidente da
asociaciéon, a quen llo agradézo. Un
destes datos fala da importancia que
a festividade do Cristo do Consolo
acadou no seu momento, e que se
via reflectida na prensa local, rexional
e mesmo, nun 15 de xufio de 1912,
na revista catdlica La Hormiga de Oro,
editada en Barcelona, cunha paxina
ilustrada con duas fotografias, afir-
mando que “Es una de las mds popu-
lares y famosas de Galicia”.

Nos paneis da exposicion atopei a
referencia da primeira noticia que facia
alusion a esta festividade, no sema-
nario El Gallego (08-07-1888). Despois
do aciago ano de 1936, non lemos
noticias até 1944. Entre 1985 a 1998
prodicese unha etapa de esplendor
na programacion, con parte profana
e relixiosa. As Ultimas novas das que
temos constancia da parte profana da
festividade serdn de 2005, namentres
que os actos relixiosos contindan
gozando de boa saude.

Algo da imaxe e o seu retablo

De autor descofiecido a talla do
Santisimo Cristo do Consolo atépase
ao culto na igrexa parroquial do
Divino Salvador de Lérez. Amosa
unha feitura de calidade. Tratase dun
Cristo con tres cravos e xa morto.
Estd crucificado sobre unha cruz
arbérea, o seu rostro ladeado cara
4 dereita contén certa expresiéon de
resignacion. Das tempas mana abun-
dante sangue gue se concentra na
fronte, polo colo e o peito. O pano
de pureza, que ofrece un gran dina-
mismo, anoa no lado dereito.

A imaxe exponse no seu retablo,
nun dos laterais do presbiterio, cons-
truido por Fr. Leandro de Con arredor
do ano 1760, tal e como se nos
indica no libro que don Crisanto Rial
Lopez, péarroco do Divino Salvador
de Lérez dende 2001 até a sla morte
en decembro de 2022, dedicou ao
mosteiro de Lérez e o seu colexio
de Artes. E un retablo profusamente
decorado, con cabezas de anxos nas
columnas do mesmo e con catro anxos
de corpo enteiro que portan instru-
mentos da Paixén de Cristo. Na parte
inferior topamos con outra cabeza
de anxo e unha talla representando
as dnimas do purgatorio. Culminan o
retablo dous anxelotes sostendo unha
cartela. Detras do Cristo destaca unha
pintura sobre tdboa, representando a
Xerusalén Celeste, que o devandito
autor encadra no século XVIII.

Compre destacar que a imaxe que
sae en procesion actualmente, tanto
no dia da véspera coma no propio
da festividade, é unha réplica que a
Confraria do Santisimo Cristo do
Consolo encargou realizar na década
dos noventa do pasado século, sendo
Placido Carril parroco de Lérez. Polo

O Cristo do Consolo no seu retablo
(Foto: col. Fontdn Portela).

que puiden pescudar, a copia safu dun
taller de Santa Uxia de Ribeira. No
obstante, e como dato curioso, indi-
camos que o 8 de xufio de 2014 a talla
orixinal do Cristo do Consolo trasla-
douse até o santuario da Peregrina
onde recibiu culto nunha cita extraor-
dinaria para a historia desta devocion.
Porén, non serfa a primeira vez que
a talla cruzaba o rfo, dado que os
programas da década dos sesenta da
Semana Santa pontevedresa reflicten
a celebracion dun Viacrucis Penitencial
con ela para o Mércores Santo, saindo
da igrexa de San Bartolomeu.

A Festa do Cristo

Ao longo do tempo a celebracién
relixiosa conviviu coa profana & hora
de festexar ao Cristo do Consolo.
Destacan dous momentos na devo-
ciéon con cardcter puramente relixioso
que combinan co tempo de lecer: a
véspera e a propio dia da festividade.
Na véspera as campds do templo e
os foguetes asubiantes daban comezo
aos actos tanto de caracter relixioso

coma aos profanos, ainda que estes
Ultimos non se manteran sempre no
descorrer dos anos.

Chegada a tarde produicese un
importante acto litirxico e de par-
ticipacién vecifial cando, dentro dos
diferentes lugares da parroquia, se
trasladaba o Cristo a unha casa que
vai
ano. Ali, nun altar efémero, oficiarase
un exercicio eucaristico a pé de rda
para se organizar despois unha pro-
cesion rogativa até o Divino Salvador
de Lérez. Hoxe en dia ainda persiste
o costume de elaborar alfombras flo-

mudando o ofrecemento cada

rais para honrar a imaxe e mesmo era
frecuente que, no transcorrer da comi-
tiva, se fixesen paradas en altares feitos
para a ocasion. Tamén resulta comun
o lanzar pétalos 4 venerada talla dende
casas engalanadas con bandeiras e
colchas. Neste Ultimo ano de 2023 a
tradicion petou na casa familiar dos
Tilve-Besada, coa alfombra elaborada
diante da entrada da vivenda e o mitico
bar “O 6 de agosto”, xa pechado.

A Confrarfa do Santfsimo Cristo
do Consolo de Lérez, cos seus habitos
vermellos e alglin que outro encapu-
chado, escolta 4 imaxe xunto cos fieis.
Durante o percorrido até o mosteiro
non falta o acompafiamento das gaitas
(noutras ocasions algunha banda de
musica) e as bombas festeiras.

Finalizado este acto era tempo
para a romarfa campestre no adro da
igrexa, escenario da festa, que amo-
saba unha coidada iluminacion para a
ocasion. Nos intermedios podia haber
“funcién de polvora” e solta de “globos
fantasticos de caprichosas formas” que
en 1908 foron substituidos por un
globo xigante que se ceibou ds doce
da noite, ao finalizaren as vésperas.
Tamén a fronte da igrexa e as avenidas
que daban acceso facfan refulxir na
noite farois “a la veneciana” e luces de
acetileno que dende 1925, asi infor-
maban no Progreso, foron substituidas

por modernas ldampadas eléctricas. A
prensa tamén destaca a decoracién
no interior do templo con alfombras
florais, grilandas e opulenta iluminacion.

Fard cousa de vinte e cinco anos que
o propio dia da festividade do Cristo
do Consolo de Lérez cae o Ultimo
domingo de maio. Cara ao mediodia
celébrase misa solemne na que se lem-
bran aos defuntos da confrarfa, para se
organizar posteriormente unha proce-
sién que percorre a parroquia ponte-
vedresa e na que non resulta estrafio
ver a cativos de primeira comufidn
tras a advocacién cristifera. A imaxe
soe ir acompafiada dalgunha banda de
musica, como a de Campolameiro que

Antiga fotografia da festividade do Cristo do Consolo.

neste 2023 ofreceu un concerto ao
remate da procesion.

Antigamente  coas  primeiras
alboradas e dianas das gaitas ou das
bandas de musica anuncidbase a
conmemoracion. Na misa, oficiada
por algin destacado relixioso, parti-
cipaban corais como a Escolanfa do
Mosteiro de Poio. Temos o dato da
celebracion da procesion pola tarde
no canto da mafd, como aconteceu
en 1912, Portaban o estandarte,
insignia destacada, persoeiros como o
poeta Juan Bautista Andrade, o propio
ano de 1912, ou algln politico como
foi o caso do alcalde Augusto Garcia
Sanchez, no 1971.

Dia da véspera, 2023. (Foto: Mateo Fontdn / col. Fontdn Portela).

O Cristo do Consolo en padiola e baixo dosel

No tocante &s andas que transpor-
taban ao Cristo na véspera e durante a
procesion na sUa festividade podemos
dicir que as vellas fotografias amosan
unha padiola na que nas esquinas se
colocaban os anxos do retablo por-
tando simbolos da Paixén. O Cristo
fa baixo un vistoso dosel. Co tempo
a padiola substituiuse por un carro
a rodas adobiado con flores e farois
gardabrisas iluminando nas esquinas,
ainda que houbo intentos (como por
exemplo no 2015) por recuperar a
tradicion de levar a imaxe a ombreiros.

Xa pola tarde era tempo da festa
popular, amenizada por unha banda
de musica e gaitas. Nos Ultimos anos,
actuaban dudas orquestras até a madru-
gada. A organizacién da parte profana
da festa estivo a cargo de comisions
que tamén colaboraban nos actos pia-
dosos, levados a cabo pola confrarfa.
Posteriormente, esta asumiu unicamente
0s actos relixiosos; os profanos, que sé
tiveron lugar en ocasions puntuais, serfan
organizados por comisiéns de vecifios.
O financiamento cubrfase cunha colecta

vecifial que se completaba con outros
ingresos, como por exemplo o sorteo
dun becerro. No ano 1912, o presi-
dente, Joaquin Paz, debido 4 contada
recadacién popular, mercou un billete
de loterfa que terfa premio de seiscentas

pesetas; entre outras cousas serviron
para contratar & banda de musica de
Pontevedra. A venda de loteria para
unha cesta de Nadal, unha humilde
publicacion e outras achegas tamén ali-
viaban as dificultades econdmicas.

Destacaron as actividades para os
cativos, sobre todo no periodo de 1985
a 1998, que comprendian concursos e
x0gos. lgualmente a hemeroteca reflicte
a celebracién de, polo menos, unha edi-
ciéon do trofeo “Cristo del Consuelo” que
enfrontaria ao Sporting Gallego e a unha
Seleccion de Vellas Glorias de Lérez. O
Progreso recolle en 1910 unha copla
que, segundo informa, entoaba algunha
“garrida rapaza’cando os romeiros vol-
vian da festa e facfanlle coro: Santo cristo
do Consolo / 4 quenos mozos festexan
/ fai meu Dios / que todos casen / inda
que festas non tefias.

A confraria e a asociacién

Testemufios claros do calado que
a devocion ao Cristo do Consolo
xera é a existencia de dous orga-
nismos, independentes entre si, como
son a Confraria do Santisimo Cristo
do Consolo e a Asociacién Cultural
Santisimo Cristo do Consolo de Lérez.

Con respecto & confrarfa foi
fundada a comezos dos anos cin-
cuenta do século XX, a dia de hoxe
sobreviven catro deses
fundadores: Ernesto Filgueira, Jesus
Filgueira, Enrique Lores e Eduardo
Jaudenes. Na actualidade a presidencia
recae en Martin Martinez Silva. Esta
irmandade leva o peso da conmemo-
raciéon relixiosa do Cristo de Lérez,
como a realizacion dunha novena
na sta honra e as procesiéns. Nos
estatutos contemplan unha xunta
directiva composta por presidente,
vicepresidente, secretario, contador
e os vogais; amais, cada primeiro
domingo de mes adoitdbase celebrar
unha misa en honor dos confrades,
tamén os falecidos.

confrades

A Asociaciéon Cultural  Santisimo
Cristo do Consolo de Lérez nace en
1985 con motivo da organizacion da
festa profana do Cristo, conformando
deste xeito a Comisién de Festas, na
que tamén tomaban parte membros da
confrarfa. E en 1996 cando esta comi-
sién pasa a denominarse Asociacion
Cultural Comisién de Festas Santisimo
Cristo do Consolo de Lérez, levando a
cabo actividades socio culturais como
mostras, viaxes, cursos, etcétera, e sen
envorcarse soamente na festa profana
que organizaba nas stas orixes. En
1998 adquire a denominacion actual.
Esta asociacion posUe unha web na que
consultar a sta historia e actividades:
http://www.cristodelconsuelo.es/

A directiva estd conformada polo
presidente, o secretario, o tesoureiro
e os vogais. Posle unha media de
sesenta socios e realizan diversas acti-
vidades socio culturais. Destacamos o
“Memorial Antonio Odriozola, onde
se organiza un certame con exposi-
tores de camelias, nos ultimos tempos
celebrado no mosteiro de Lérez. A
entidade tamén é socia da Sociedad
Espafiola de la Camelia. Outras acti-
vidades contemplan viaxes culturais,
rutas de sendeirismo, elaboracién de

alfombras florais na celebracién do
Cristo, ou a denominada Festa da
Bicicleta, cunha orixe na parte profana
da festa que se mantivo co tempo.

3 -4 N E e .
A Comision de Festas do Cristo en 1983
(Foto cedida pola Asociacién Sociocultural Cedofeita)

